QORTI CIVILI PRIM’ AWLA

ONOR. IMHALLEF MARK CHETCUTI LL.D.

lllum I-Erbgha, 4 ta' Ottubru, 2017

Numru 2

Rikors Guramentat Nru. 510/2016

Seyba Aluminium Limited
gia Seychell Bartolo Aluminium Limited

VS

Grazio Debono Windmill Aluminium Limited

[I-Qorti,

Rat ir-rikors guramentat tas-socjeta attrici tas-27 ta’ Gunju, 2016 li jghid hekk:

1. llli s-socjeta konvenuta tixtri oggetti u/jew servizzi minghand is-socjeta rikorrenti li
jikkonsistu f'materjal tal-aluminium;

2. llli s-socjeta konvenuta ghandha debitu mas-socjeta rikorrenti fllammont ta'
tmienja u sittin elf u hames mitt euro (€68,500) u dan Kif jirrizulta mill-'istatement’
hawn anness u mmarkat bhala Dok. A;

3. llli, ir-rikorrenti tirrileva illi minkejja diversi interpellazzjonijiet sabiex il-bilanc
jithallas, I-intimati bagghu inadempjenti;

4. 1lli, oltre minn hekk, l-istess rikorrenti accetta illi I-bilanc jithallas f'pagamenti
mensili ta' madwar elfejn u hames mija jew tlett elef fix-xahar mil-konvenut Grazio
Debono illi effettivament kien diga beda jwettaq xi pagamenti;

5. llli pero, I-intimat ghamel biss zewg pagamenti matul il medda ta' sitt xhur illi kienu
jammontaw ghal elfejn u disa mitt euro (€2,900);

6. llli I-istess rikorrenti kemme-il darba interpella lil-intimat sabiex ihallas l-ammont
pendenti izda dan baga' inadempjenti;

7. llli ghalhekk kellha ssir din il-kawza:
8. llli r-rikorrenti jaf b'dawn il-fatti personalment.

Tghid ghalhekk is-socjeta konvenuta ghaliex, dina I-Onorabbli Qorti ma ghandhiex
prevja kull dikjarazzjoni xierga u opportuna:

1. Tiddikjara illi I-intimati huma debituri fil-konfront tal-esponenti fl-ammont
kumplessiv ta' tmienja u sittin elf u hames mitt euro (€68,500);

2. Tordna lill-intimati sabiex ihallsu dan I-ammont lir-rikorrenti;

Bl-ispejjez u bl-imghaxijiet legali dekorribli sad-data tal-pagament effettiv.

Rat ir-risposta guramentata tal-konvenut li tghid hekk:

1. llli gabel xejn, ghalkemm ir-rikors promotur fih il-kliem mehtiega mill-artikolu
156(1)(d) tal-Kapitolu 12 tal-Ligijiet ta' Malta li japplika ghall-kawzi ordinarji b'rikors
guramentat, liema kliem jinsab magtugh, l-istess rikors fin-naha ta' fuq tieghu fih
riferiment ghall-artikolu 167(2) tal-Kapitolu 12 tal-Ligijiet ta' Malta Ii jirrigwarda -
procedimenti sommatrji specjali. Madankollu, I-att tar-rikors promotur ma jitlobx i I-
kawza tigi deciza bid-dispensa tas-smigh tal-kawza u s-socjeta attrici langas ma
ddikjarat li safejn taf hi I-konvenut ma ghandux eccezzjonijiet x'jaghti kontra t-talba.
Ghaldagstant I-eccipjenti huma intitolati u geghdin iressqu I-eccezzjonijiet taghhom ai
termini tal-artikolu 158 et seq. tal-Kapitolu 12 tal-Ligijiet ta' Malta stante li din ma
hijiex procedura sommarja specjali b'dispensa tas-smigh u sabiex ukoll jigi evitat kull
dubju dwar kontumacja;

2. llli fil-mertu Grazio Debono fil-vesti tieghu personali ma huwiex il-legittimu
kuntradittur stante li n-negozju ta' bejgh u xiri ta' aluminium dejjem sar bejn is-socjeta
rikorrenti u s-socjeta konvenuta Windmill Aluminium Company Limited (C-15816);

3. llli wkoll Grazio Debono personalment mhuwiex debitur tas-socjeta attrici u ma
kienx jixtri I-aluminium minghand is-socjeta attrici fismu personali izda dejjem ghan-
nom tas-socjeta Windmill Aluminium Company Limited;

4. 1lli wkoll Grazio Debono personalment mhux minnu li gatt ftiehem li jaghmel tajjeb
jew li jkun responsabbli ghal xi djun tas-socjeta konvenuta kif ged tallega s-socjeta
attrici;

5. llli minghajr pregudizzju ghas-suecepit, ghal dak li jirrigwarda s-somma mitluba ta’
EURG68,500, is-socjeta attrici ghandha tipprova I-ammont minnha mitlub u dan stante
li l-istatement annessa mis-socjeta attrici mar-rikors promotur hija deficjenti u ma
turix il-konseniji li ghamlet u I-pagamenti kollha li saru lilha;

6. llli minghajr pregudizz]u ghas-suecepit, is-socjeta attrici ma ghandhiex dritt
timputa I-hlas tas-socjeta konvenuta ghal djun kontra I-ftehim bejn il-partijiet u kontra
2

I-volonta tal-istess socjeta pagatrici u ghaldagstant, wara |-prova u spjegazzjoni li
ghandha taghti s-socjeta attrici ghall-imputazzjoni tal-hlasijiet maghmula sa issa,
kwalunkwe imputazzjoni kuntrarja ghall-imsemmi ftehim u volonta ghandha tissewwa
biex tirrispetta l-istess;

7. llli minghajr pregudizzju ghas-suecepit, il-hlas tal-prezz tax-xoghol li kien destinat
ghal-Libya ghadu ma huwiex dovut peress li I-partijiet kienu ftehmu li s-socjeta attrlci
tithallas mis-socjeta konvenuta meta din tal-ahhar tircievi I-hlas mil-Libya, u fil-fatt is-
socjeta konvenuta ghadha ma rcevietx il-hlas taghha, u dan tort ukoll tas-socjeta
attrici kif ser jigi pprovat waqt il-kawza;

8. llli dejjem minghajr pregudizzju ghas-suecepit, I-ammont mitlub huwa eccessiv
stante li ma jagbilx mal-ftehim ta' bejn is-socjetajiet kontendenti u langas mal-istima li
s-socjeta attrici kienet pprovdiet;

9. Dejjem minghajr pregudizzju ghas-suecepit, is-socjeta attrici ma ghandhiex dritt
titlob hlas ghal materjal li ma giex ordnat u langas uzat mis-socjeta konvenuta u li
jibga' jappartjeni lis-socjeta attrici li tista' tiehdu lura meta trid;

10. Salvi eccezzjonijiet ohra permessi mil-ligi.

Bl-ispejjez kontra s-socjeta attrici.

Rat |-atti u noti ta’ sottomissjonijiet tad-difensuri tal-partijiet;

Rat li I-kawza thalliet ghas-sentenza.

Ikkunsidrat

Din hi kawza fejn is-socjeta attrici ged titlob il-hlas ta’ €68,500 bilanc ta’ materjal ta’
aluminium mibjugh u konsenjat lil konvenuti u dan skond statement datat 24 ta’
Gunju 2016 b’referenza ghal fatturi 18351, 18582,18584 u 18998 datati 15 ta’ Lulju
2014, 14 ta’ Ottubru 2014 u 30 ta’ April 2015 (fol. 7-9 tal-process). Aktar tard fil-
proceduri quddiem il-Qorti d-direttur tas-socjeta attrici ipprezenta prospett aktar
dettaljat datat 15 ta’ Gunju 2014 izda rivedut bl-ammonti dovuti ghal kull konsenja, u

tal-hlasijiet li saru mill-konvenuti (fol. 52 u 53 tal-process).

Eccezzjoni preliminari

ll-konvenuti ressqu eccezzjoni preliminari fis-sens illi Grazio Debono mhux legittimu

kontradittur ghax in-negozju dejjem sar ma Windmill Aluminium Company Limited u li

l-istess Grazio Debono gatt ma kkontratta personalment mas-socjeta attrici. In oltre I-
istess Grazio Debono jsostni li gatt ma accetta li jaghmel tajjeb ghal xi djun tas-

socjeta attrici.

[I-Qorti tqis li dwar din il-kwistjoni ftit hemm x’jinghad. Is-socjeta attrici taccetta li |-
invoicing ghall-ordnijiet kien isir lis-socjeta konvenuta (ara xhieda ta’ Lino Bartolo
direttur tas-socjeta attrici (fol. 32 tal-process). L-istess Lino Bartolo jixhed li I-contact
person ghas-socjeta konvenuta kien id-direttur Grazio Debono biss.

Hu pacifiku illi s-socjeta kummercjali ghandha personalita distinta mill-membri u
ufficjali Ii jikkomponuha u din il-personalita guridika separata ma tistax tigi konfuza
mal-personalita distinti tal-membri taghha sakemm ma jigix pruvat b’mod inekwivoku
illi -membri jew ufficjali ikkuntrattaw personalment u mhux fisem l-istess socjeta li
jirrapprezentaw. Din il-prova ma tirrizultax la mid-dokumenti ta’ fatturi esebiti kollha
indirizzati lis-socjeta konvenuta u angas minn ftit ricevuti ta’ hlasijiet esebiti (fol. 71
sa 74 tal-process). L-istess Lino Bartoli jixhed illi d-direttur tas-socjeta konvenuta
Grazio Debono hallsu xi ammonti in kontanti senjatament is-somma ta’ €2,900 (ara
xhiedha a fol. 37 in kontroezami a fol. 55 tal-process). Pero fil-fehma tal-Qorti dan la
jfisser illi Grazio Debono kien assuma dejn tal-kumpanija u anqas li la darba hallas
ghal dejn il-kumpanija dan ifisser li d-dejn kien tieghu u mhux tal-kumpanija. Il-provi
dokumentarji juru mod iehor u ma hemm xejn fil-ligi li jipprojbixxi li persuna tersaq
biex thallas dejn ta’ haddiehor. Dan ma ffissirx li b’dagshekk dahlet responsabbli hi
mal-kredituri billi assumiet id-dejn hi. Din hi kwistjoni res inter alios acta fejn
jikkoncerna I-kreditur, cioe s-socjeta attrici f'dan il-kaz, u d-debitur, cioe s-socjeta
konvenuta f'dan il-kaz. Ma ngiebet ebda prova anqas li Grazio Debono assuma xi
obbligu qua garanti solidali ghad-dejn tas-socjeta konvenuta. L-unika prova li saret hi
illi Grazio Debono kien I-azzjonist u direttur li kien jinnegozja mas-socjeta attrici. Pero

ma hemmx il-prova li kien jinnegozja f'ismu.

Ghalhekk il-Qorti tqis illi ghandha tintlaga’ I-eccezzjoni tal-konvenuti illi r-relazzjoni

guridika f'din il-kawza tinsab biss bejn is-socjeta attrici u dik konvenuta.

Mertu

Fil-mertu s-socjeta konvenuta ged issostni li s-socjeta attrici iggib prova tal-ammont
dovut u illi I-hlasijiet li saru ma jistghux jigu imputati ghal ammonti dovuti b’fatturi
differenti skond ma jidhrilha s-socjeta attrici jekk ma jirrizultax li sar bi ftehim mas-
socjeta konvenuta. In kwantu ghal prezz ta’ materjal ordnat destinat ghal progett fil-
Libja sar ftehim bejn il-kontendenti li s-socjeta attrici tithallas meta tkun thallset is-
socjeta konvenuta, liema hlas ghadu ma sarx tort tas-socjeta attrici. Ma’ dan jinghad
ukoll illi -ammont mitlub hu eccessiv ghax ma jagbilx mal-ftehim u I-istima provduta
mis-socjeta attrici. In oltre ma jistax jintalab hlas ghal materjal mhux ordnat u mhux

uzat mis-socjeta konvenuta.

[I-Qorti ser tikkunsidra |I-mertu ta’ dawn il-lanjanzi b’referenza ghal fatti pruvati. Id-
direttur tas-socjeta attrici Lino Bartolo jinnega li gatt kien hemm dizgwid bejn il-
kontendenti fuq I-ammont dovut u Grazio Debono u s-socjeta konvenuta kienu jafu
kemm hu l-ammont tad-debitu (ara fol. 38 tal-process). In oltre gatt ma kien hemm xi
ftehim li s-socjeta attrici tithallas meta tkun thallset is-socjeta konvenuta minghand
terzi ghax-xoghol ordnat. Bl-istess mod gatt ma sar xi ftehim li x-xoghol konsenjat u
li ma ntuzax jerga jigi ritornat jew li gie konsenjat xoghol mhux ordnat (fol. 39 tal-
process). Jirrizulta bhala fatt illi s-socjeta konvenuta kienet taghmel ordni u fil-kaz
partikolari tax-xoghol fuq binja fil-Libja specifikat il-progett kif ukoll ghaddiet lis-
socjeta attrici il-kejl u dimensjonijiet necessarji. Kienet imbaghad is-socjeta attrici
tramite persuni mgabbda minnha cioe s-supplier Taljan taghha li tindika I-materjal
necessarju, jingieb Malta skond I-ispecifications moghtija tal-progett u tikkonsenjah
lis-socjeta konvenuta biex imbaghad tuzah u timmontah hi. Dan ix-xoghol kien
jikkonsisti fi profili ta’ aluminium li I-kwalita u kwantita u forma kien jiddependi skond
il-progett. B’dan kien ikun mgharraf id-direttur tas-socjeta konvenuta (ara
kontroezami ta’ Lino Bartolo a fol. 64 u 65 tal-process). Fil-fehma tal-Qorti dan

jikkostitwixxi ftehiem ta’ bejgh ta’ materjal biss skond I-ordni maghmula.

Minn gari tal-affidavit tal-konvenut Grazio Debono jidher li I-ilment principali tieghu hu
fug ordni partikolari li ghamel u li x-xoghol kien ser isir fil-Libja. Ghalkemm hu jsostni
illi gatt ma kien hemm ftehim dwar il-mod kif jingatghu il-hlasijiet mid-debitu dovut lis-

socjeta attrici, hu ma jressaq ebda prova li ssostni dan. Fil-fatt ma jinnegax Ii kien

jircevi statement jew hemm prova li kien joggezzjona ghal statement u l-addebitar
tal-hlas ghal kreidtu dovut. Ghalhekk il-Qorti ma tqgis gustifikata |-oggezzjoni tas-
socjeta konvenuta li |-addebitar tal-hlasijiet kien ged isir ghal krediti partikolari bla
konsapevolezza jew kontra r-rieda tas-socjeta konvenuta. In kwantu ghall-bilanc
dovut mis-socjeta konvenuta, is-socjeta attrici ipprezentat statement dettaljat tal-
prodott mibjugh u konsenjat u n-numri tal-fatturi relattivi kif ukoll il-hlasijiet li saru li
jwasslu ghal bilanc dovut ta’ €68,500 (fol. 52 tal-process). Ghalkemm dan I-
istatement hu datat 15 ta’ Gunju 2016 pero jirrizultaw krediti favur is-socjeta
konvenuta bl-iktar wahda ricenti datata 20 ta’ Novembru 2015. Jidher ghalhekk illi s-
socjeta attrici ged issostni li -ahhar pagament akkont sar f'din I-ahhar data. Minghajr
ma [|-Qorti f'dan il-waqt tikkonsidra I-kontenzjoni tas-socjeta konvenuta dwar I-ordni
ghal xoghol li kellha fil-Libja, jrid jigi kunsidrat jekk [-ammont reklamat mis-socjeta
attrici giex ippruvat fuq bazi ta’ probabilita. Jirrizulta mill-provi prodotti mis-socjeta
konvenuta illi saru erba’ pagamenti lis-socjeta attrici (fol. 71 sa 74 tal-process) datati
19 ta’ Settembru 2015 fl-ammont ta’ €4,000, 13 ta’ Ottubru 2015 fl-ammont ta’
€4,000, 14 ta’ Novembru 2015 fl-ammont ta’ €5,000 u 16 ta’ Marzu 2016 fl-ammont
ta’ €2,900. Ghalkemm dawn l-ammonti ma jidhrux fl-istatement esebit mis-socjeta
attrici bid-data tar-ricevuta indikata izda d-direttur tas-socjeta konvenuta Grazio
Debono fug domandi tal-Qorti fis-seduta tat-22 ta’ Mejju 2017 qali li I-unika ammont li
mhux imdahhal fl-istatement hu I-ammont ta’ €2,900. Dan l-ammont mhux kontradett
mis-socjeta attrici. 1lI-Qorti ghalhekk tqis li I-ammont li s-socjeta attrici ged tippretendi

ghandu jitnaqqgas b’dan I-ammont ghal €65,600.

[I-Qorti ser tikkonsidra issa |-kwistjoni relatata max-xoghol fil-Libja. Jibda biex jinghad
li fl-ebda parti tal-provi ma hemm xi accenn ghal xi ftehim kif allegat mis-socjeta
konvenuta fi-sens li s-socjeta konvenuta kellha thallas lis-socjeta attrici ghal prodott
mibjugh darba li tkun thallset hi ghax-xoghol maghmul lil terzi. Dan wara kollox kien
bejgh ta’ materjal skond ordni maghmula. ll-prezunzjoni hi ta’ hlas immedjat jew kif
inhi |-prassi fil-kummerc wara I-gheluq ta’ certu zmien definit fil-fatturi kif fil-fatt jixhed
id-direttur tas-socjeta attrici. Fuq din il-kwistjoni s-socjeta konvenuta ma ghandha
ebda ragun. Id-direttur tas-socjeta konvenuta jghid ukoll li dan ix-xoghol sar bi shab
pero ma ipprova ebda element ta’ shubija bejn il-kontendenti bhal gsim fil-profitt u

telf. L-istess jinghad ghall-pretensjoni illi s-socjeta konvenuta giet konsenjata

materjal mhux mitlub u li dak mhux uzat kellu jigi ritornat lis-socjeta attrici bla hlas
ghalih. Dan ukoll ma jirrizulta minn ebda prova attendibbli. ll-materjal fdan il-kaz,
cioe aluminium u accessorji konnessi kienu jigu ordnati a misura skond il-bzonn tal-
progett inkors mis-socjeta konvenuta. Hu minnu illi -ammont ta’ materjal kien jigi
kalkolat mis-socjeta attrici permezz tas-supplier taghha wara li s-socjeta konvenuta
tkun provdiet id-disinn tax-xoghol intrapiz u I-kejl izda b’dagshekk ma ffissirx li kien
hemm xi ftehim dwar ritorn ta’ materjal mhux uzat. Tali ftehim irid jirrizulta b’'mod car
bil-miktub jew bil-fomm izda I-fatti juru mod iehor, ghax din il-konferma ta’

allegazzjoni ma irrizultatx.

In kwantu ghal kontenzjoni principali tas-socjeta konvenuta li kien hemm xoghol
ordnat biex jigi effettwat fil-Libya u illi s-socjeta attrici ikkonsenjat il-materjal tard u
b’hekk is-socjeta konvenuta ma setghetx tipicca x-xoghol b’danni ghaliha i
ikkomplikat ruhha minhabba s-sitwazzjoni politika hazina fil-Libja, kif ukoll li I-prezz
pattwit gie mizjud bla dritt mis-socjeta attrici I-Qorti tikkunsidra hekk kif gej. Clifford
Sciberras, impjegat tas-socjeta konvenuta jghid li s-socjeta attrici ittardjat b’xi xhur
tikkonsenja xi xoghol lis-socjeta konvenuta fil-progett li kellha fil-Libja. Hu spjega li
kien xi haga zghira materjal nieqges u xi accessotrji kif ukoll gie konsenjat xi materjal
hazin. Madankollu x-xoghol mexa ghalkemm ma spiccax ghax inqala’ I-inkwiet il-
Libja. Qal li gie mitlub jaghmel I-ordni mis-superjuri tieghu ghal habta ta’ Settembru
jew Novembru 2014, ghalkemm meta saret |-ordni mill-Libja ma jafx. Zied i
normalment hemm stennija ta’ tmien gimghat biex ix-xoghol jigi konsenjat lis-socjeta
konvenuta biex huma jkunu jistghu jahdmu bih ghal klijent. Zied i meta wasal il-‘bulk’
tal-materjal bdew jahdmu. Hu qal li huma jircievu Il-invoice max-xoghol izda jiffirma
ghalih impjegat li fdan il-kaz ma kellux jiffirma peress li rrizulta li kien hemm xi
‘puncher’ li ma kienux fl-ordni ta’ bejgh izda kellu jigi misluf lilhom biss. Qal li hu
ikkomunika diversi drabi mas-socjeta attrici fuq I-affarijiet nieqsa u gieli anki gabzu u
ikkomunika direttament mas-supplier. L-affarijiet fl-ahhar waslu kollha izda kien tard,
minhabba I-inkwiet fil-Libja u ghalhekk il-materjal ma ntbaghtx kollu. Qal kien ghad
hemm il-bibien principali li ma ntbaghtux. Zied ukoll illi s-socjeta konvenuta kellha

diversi progetti ghaddejjin fil-Libja f'dak iz-zmien.



RG 510/2016MC Seyba vs Debono

Id-direttur tas-socjeta konvenuta, fl-affidavit tieghu jghid illi x-xoghol ghal Libja mertu
tal-kontestazzjoni odjerna sar ghal habta ta’ Mejju 2014 u kellha tasal xi tmien
gimghat wara. Fil-fatt jghid li fattura 18351 datata 15 ta’ Lulju 2014 hi xiehda tal-
konsenja izda billi ma wasalx kollox ghax is-socjeta attrici ikkolkolat hazin I-ammont
ta’ materjal li kien hemm bzonn, kellhom isiru ordnijiet ohra li waslu fOttubru (fatturi
18582 u 18584) u fApril 2015 (fattura 18998). Jghid li I-ftehim originali kien ta’
€56,850 (kif jidher mill-email a fol. 107 tal-process) izda s-socjeta attrici mbaghad
ziedet il-VAT fuq l-ammont meta dan ma giex dikjarat fl-email u in oltre saru tlett
konsenji ohra biex l-ammont zdied ghal €103,071.09, u dan peress kif inghad is-
socjeta attrici ikkalkolat hazin il-materjal li kien hemm bzonn. Ovvjament il-materjal
wasal tard b’detriment ghat-tkomplija tal-progett fil-hin, li aggrava ruhu meta kien
hemm |-inkwiet fil-Libja u fil-fatt is-socjeta attrici fadlilha profili tal-aluminium
ghadhom mhux uzati. Apparti dan id-dewmien, kawza ohra tad-dewmien kien I-
konsenja ta’ accessorji u rubber hazin ghall-iskop tal-progett. Qal li l-accessorji
inbidlu pero s-socjeta attrici regghet zammet il-flus ghalihom u r-rubber baga’ ma
nbidilx. Zied li s-socjeta attrici zammet flus ghal puncher meta din kellha tigi mislufa
mhux mibjugha. Qal li ma zammitx ghal puncher fil-fattura ta’ Lulju 2014 meta giet
konsenjata izda meta baghtet parti mill-materjal nieges f'Ottubru li ziedet il-prezz
ghal puncher. Hu gal li gie mgieghel ikompli jhallas nonostante dan kollu minhabba
theddid da parti tas-socjeta attrici.

[I-Qorti tgis li s-socjeta konvenuta ma ghanhiex ragun fuq il-kwistjoni tal-VAT. L-email
a fol. 107 hi l-prezz tal-materjal kif maghmula mill-fornituri Taljan u mibghuta lis-
socjeta attrici u mghoddija lis-socjeta konvenuta. II-VAT ma kienx indikat bhala parti
mill-prezz tal-materjal u ghalhekk jizdied jekk u meta ssir I-accettazzjoni tal-ordni. Din
[-email imkien ma tghid li I-prezz jinkludi I-VAT. Kull ma tghid hu li shipping u muturi
awtomatici mhux inkluzi fil-prezz. Jekk is-socjeta konvenuta ma gablitx meta saret il-
fattura ta’ Ottubru 2014 u kull fattura ohra esebita messha ilmentat mill-ewwel izda
jidher li I-ilment ged isir issa wara |-nfethet il-kawza. II-Qorti tirreleva li hu applikabbli
ghal kaz l-artikolu 49(3) tal-Kap. 406 li jghid hekk:

Fejn [-ammont ta’ taxxa li ghandu jithallas taht dan I-Att ma jkunx identifikat
fil-prezz imhallas ghal prowvista fuq fattura jew dokument li jservi bhala
fattura mahrug minn persuna taxxabbili lil persuna taxxabbli ohra dak il-prezz
ghandu jitgies li ma jkunx jinkludi t-taxxa.

In kwantu ghal materjal kalkolat nieqes, hemm ukoll is-socjeta konvenuta ma
rnexxiliex tipprova li fil-fatt li dan il-materjal ma kienx bzonnjuz ghat-tkomplija tax-
xoghol tant li saret |-ordni u hallset in parti ghalih bla Imenti u uzatu wkoll avolja
skond I-istess socjeta konvenuta, mhux kollu.

In kwantu ghall-inkwiet fil-Libja li minhabba fih ix-xoghol ma setghax jigi kompletat u
dan peress li s-socjeta attrici ikkonsenjat parti max-xoghol tard, il-Qorti tqis li I-emails
mibghuta mill-impjegat tas-socjeta attrici lil fornitur Taljan rigward xi accessorji u
aluminium li kien ghad jongos juru illi I-inkwiet fil-Libja ma dehrx li kien ged jaffettwa
[-andament tal-progett. Infatti I-emails huma datati minn Frar 2015 sa Mejju 2015 (fol.
131 sa 134) kuntrarjament ghal dak li xehed id-direttur tas-socjeta konvenuta. Irid
jitgies li I-maggor parti tax-xoghol kien gia konsenjat sa Ottubru 2014 u l-ahhar
konsenja saret fApril 2015, skond id-dati tal-fatturi fl-istatement esebit mis-socjeta
attrici. 1I-Qorti ghalhekk ma tgis plawsibbli l-argument tas-socjeta konvenuta li d-
dewmien fil-konsenja effettwa lis-socjeta konvenuta b’tali mod li jekk il-progett ma

giex terminat dan hu htija tas-socjeta attrici.

Rigward ir-rubber hazin u |-profili mhux uzati, u I-allegazzjoni li I-materjal kollu ghadu
mhux provdut kif imwieghed ma ngiebet ebda prova dwar dan mis-socjeta konvenuta
u tissemma biss fittra ufficjali mibghuta mis-socjeta konvenuta fNovembru 2016
wara li nfethet il-kawza. Bl-istess mod ma saret ebda prova li I-puncher kellu jigi

misluf mhux mibjugh. Ma kien hemm ebda oggezzjoni hlief fil-kawza.

In kwantu ghal allegazzjoni li s-socjeta konvenuta kompliet thallas nonostante dan id-
dizgwid minhabba theddid b’messaggi bil-mobile u f'sensiela ta’ emails esebiti mis-
socjeta konventua (fol. 43 et seq. tal-process) dawn juru talbiet ghal hlas u risposti
mis-socjeta konvenuta li xtaget aktar zmien ghal dan l-iskop minhabba problemi li
kellha. Is-socjeta konvenuta esebiet hames emails datati 20 ta’ Ottubru 2015 li skond
id-direttur tas-socjeta konvenuta urew theddid. II-Qorti tqgis li dawn Il-emails ma
jikkostitwux raguni serja bizzejjed biex tiskuza t-tkomplija ta’ hlas mis-socjeta
konvenuta. Ma rrizulta ebda theddida ta’ natura serja jew inkwetanti wara dawn I-

emails. Kif jidher mill-messaggi tal-mobile esebiti li jkopru I-perjodu anki fl-2016, ma

hemm ebda theddid fihom u d-direttur tas-socjeta konvenuta ma jaghti ebda

indikazzjoni li ged ihossu mhedded, anzi jirrikonoxxi li ghandu jhallas.

Ghalhekk il-Qorti issib illi s-socjeta atrici hi gustifikata fit-talba taghha kontra s-

socjeta konvenuta fl-ammont ta’ €65,600.

Decide

Ghal dawn ir-ragunijiet il-Qorti tagta’ u tiddeciedi billi tilga’ I-eccezzjoni ta’ Grazio
Debono Ii mhux legittimu kontradittur u tichad |-eccezzjonijiet I-ohra kollha, filwaqt li
tilga’ t-talbiet attrici fil-konfront ta’ Windmill Aluminium Limited fis-somma ta’ €65,600,
bl-imghax legali mid-data tal-prezentata tal-kawza u bl-ispejjez kontra s-socjeta

konvenuta, filwaqt li I-ispejjez tal-konvenut Grazio Debono jithallsu mis-socjeta attrici.

Onor. Mark Chetcuti LL.D.

Imhallef

Anne Xuereb

Deputat Registratur

